
Iwátȟokšu tȟóla kiŋ 
iyúškiŋyaŋ nahótȟuŋ. 

Napȟópȟopa kiŋ 
iyókiphiya naȟmúŋ. 

Waná otȟúŋwahe 
tȟáŋka kiŋ etkíya ye!



.!14
 

�
 
ii.

 
0

 
0

 
,. 

::s 
CD

 

a,
 

CD
 

c--
k

 

�
 

E-o
 

.c:I
 

,:Q
 

.....
 

.....
 

a,
 

0
 

p..
 

a,
 

::s 
.....

 
CD

 
k

 

-

-�
 

m
 

p.,
 

,:Q
 

,:Q
 

�
 

�
 

-1:S
 

.....
�

 
p..

 �
 

�
 

m
 

s::I
 

0
 

CD
 

M
 

,:Q
 

...
 

k
 

....
 

" 

Waná otȟúŋwahe 
tȟáŋka ektá hí na 

čhaŋwášteya 
nahótȟuŋtȟuŋ. 

Áta otȟáŋtȟuŋke!

Towering buildings 
scraped the sky. 

"Beep!" said Blue. 
"The city is Jig-JI' 

Thiípasotka 
tȟáŋkiŋkiŋyaŋ maȟpíya 
iyágleya hé s'eléčheča. 

Iwátȟokšu tȟóla 
heíč'iye, "Wáŋ! 

Otȟúŋwahe kiŋ lé líla 
tȟáŋka yeló!"



Iwátȟokšu tȟáŋka sta blaǧáhe 
s'e ayúksaŋwaŋ ópat iyáyapi. 

"Wáŋ" eyé, " Lél tuwé kiŋ 
iyúha líla oȟ'áŋkȟoya škáŋpi."



Yuŋkȟáŋ oyáte 
itȟókšu waŋ 

ahíkigleǧiŋ na "Háŋta 
yo! Líla niȟ'aŋhí 

yeló!" Ekíye.



Wóyute itȟókšu 
waŋ anáhotȟuŋ na 

heyé, "Háŋta, háŋta! 
Nitȟókab mníŋ kte 

héčha!"



'\,looeeee 
Yuŋkȟáŋ 

čhaŋksáyuha 
iyéčhiŋkiŋyaŋ waŋ 

nažóya itkób 
hiyáye. "Háŋte yo!" 

eyé. "Táku eta 
ečhámuŋ kte 

héčha!"

•



Íyokhiheya, čhaŋké ináhiŋte waŋ 
líla khiyéla hihúŋni. 

"Háŋta yo, iwátȟokšu tȟóla!" eyé.



Yuŋkȟáŋ 
iyéčhiŋkiŋyaŋ 

háŋska čha 
íšiŋkčhiŋ khíŋ na 

íyokteke:

"Háŋta yo! 
Wičháša waŋ 
tȟowákšu-he! 
Otȟúŋwahe 

itȟáŋčhaŋ kiŋ é čha 
tȟowákšu!" eyé.



Líla sta kaȟáb omá 
nipi kač'úŋ čhaŋkú 

kiŋ él 
iyéčhiŋkiŋyaŋke kiŋ é 
na iwátȟokšu tȟáŋka 

kiŋ ówečhiŋhaŋ 
íčhiwotya nážiŋ, na 

kaȟápe kiŋ áta 
pahótȟuŋ kiyúze.



Heháŋl wíši iwátȟokšu 
zí waŋ oȟ'áŋkȟiya ú na 

patȟág hinážiŋ. 
Iwátȟokšu tȟóla kiŋ 

heyé,

"Wáŋ k'eye, yuȟ'áŋhi yo! 
Líla eháš oȟ'áŋkȟoya yakáȟape lo! 
Tokȟáš wakáhiŋȟpeyayiŋ ate séče. 
Kaǧíšnišniyaŋ ophínič'iye uŋ," eyé.



Iyéčhiŋkiŋyaŋka háŋske k'uŋ wówaȟ'aŋič'ila uŋ "Miyé 
tȟókaheya mníŋ kte uŋ!" Eyíŋ na tȟokáheič'iye wačhúŋ, 
tkȟáš uŋgnáhela napȟópȟopa kiŋ t'é.

Čha otȟúŋwahe itȟáŋčhaŋ kiŋ oíyaniče. 
Yuŋkȟáŋ iwátȟokšu tȟóla kiŋ nahótȟuŋ 
na hekíye," Očhígnaka yačhíŋ he?"



Čha otȟúŋwahe 
itȟáŋčhaŋ kiŋ hinápȟiŋ na 
oyáte eyá ptaíč'iyapi na 
ipáȟlalya wawáŋyaŋg 
nážiŋpi kiŋ hená ȟmúŋ 

s'e akíš'api.



Otȟúŋwahe itȟáŋčhaŋ 
k'uŋ iwátȟokšu tȟóla kiŋ 
alí na akáŋl nážiŋ na 
tókhel šná ȟ'áŋke kiŋ 
ečhél wóog lake káǧe:

"Mitákuyepi, na 
kȟólapila," eyé, "Líla 

wáuŋphikapi! 
Iwátȟokšu tȟóla kiŋ lé 
niúŋkhiyapi kte. Čha 

léčhel oȟ'áŋ po: 
ówečhiŋhaŋ iyéič'iyapi 
na iwátȟokšu tȟóla kiŋ 
ihákab úŋyaŋpi kte!" 

Eyé

Čha otóiyohi; 
iwátȟokšu tȟáŋkiŋkiŋyaŋ, 

na oyáte itȟokšu, 
na wíši iwátȟokšu, 

iyúha ówečhiŋhaŋ ihákab 
yápi.

�

Naké kȟakíčhipȟe 
wačhíŋ-haŋpí šni, 
na iyótaŋš húŋȟ 

leyápi: "Míš 
ehákela mníŋ kte."

'.I,, ♦ '-..., Yuŋkȟáŋ wayážo 
okȟólakičhiye waŋ 

híhuŋnipi. 
Líla wayážopi 

glahótȟuŋpi, na tuwé 
k'éyaš iyókiphi.



Čhaŋkú tȟáŋka kiŋ ogná 

kaȟápapi, na aglágla 

oyáte kiŋ napé kózapi.

Líla napéglaskaskapapi na 
akíš'api. "Éyahahe!" Eyá 

hóyeyapi. "Iwátȟokšu tȟóla 
kiŋ wakašká yúze uŋ! 

Iwátȟokšu tȟóla éyahahe!"




